
660 LUX DIVINITATIS.

ipsa investigaret, in quo gratiam suam effundere posset.
Tunc querelas ingeminans, exclamavit Dominus : Ex
hospitio cordis sui per suum liberum arbitrium expellunt
me; verum si nullum in eo invenio locum, illosin suo
libero arbitrio stare permittam, et cum morientur, quales
tunc invenerim, tales ego judicabo. Tunc oravi pro Con-
gregatione : Dilecte Domine, ne illos perire permittas; in
illorum ccemeterio lumen ponam, ex quo seipsos poterunt
cognoscere.

XIV. DE ELECTIONE ET BENEDICTIONE DEI.

L1 nocte cum in oratione mea essem cum magno desi-

derio, absque ullo dubio novi Dominum adesse. Stabat
in ccemeterio, coram se habens totam Congregationem, eo
ordine compositam quo quis ad claustrum venisset. Sicque
ad illas est locutus : Ego vos elegi, vos eligite me; mul-
tum vobis dare volo. Et dixi : Domine, quid vis illis
dare? Respondit : Volo illas perspicuum in terra facere
speculum, ita ut quicumque voluerint, in his suam vitam
cognoscere qua sit debeant. In ccelis vero lucidum illas
constituere speculum, ita ut qui illas conspexerint, quomodo
ego illas elegerim clare agnoscant.

Tunc extendit Dominus dexteram, deditque illis suam
benedictionem dicens : Yos benedico cum meipso; vos me
in omnibus cogitationibus velitis. Hi quidem qui Dominum
in omnibus cogitationibus suis volunt, sunt illi beati qui
Dominum recte laudant. Tunc dixi: Illz modum quo te
viderim nosse cupiunt. Respondit : Inter ipsas quadam
sunt quax me noverunt.

XV. QUALITER HOMO QUI AMAT VERITATEM ORARE DEBET.

Ul veritatem amaverit, sic libenter oret : Eia dilecte
Domine, fave mihi atque subveni, quatenus te in-

desinenter cum omnibus sensibus meis, in omni re pie

